
ПЕРСПЕКТИВИ НА УПРАВУВАЊЕ СО КВАЛИТЕТ ВО БИЗНИС 

ЛОГИСТИКАТА 

 

м-р Марио Чобанов1 

 1Економски институт – Скопје, Универзитет „Св. Кирил и Методиј“ – Скопје 

mariochobanov@gmail.com 

 

Апстракт 

 Економската кризна состојба, како и глобалните промени кои настанаа како резултат од 

пандемијата предизвикана од ковид-19, а од друга страна неефикасноста на повеќето од домашните 

компании да се справат со актуелните проблеми се доволен и сигурно најсилен аргумент во прилог на 

потребата од изнаоѓање нови перспективи во управувувањето со квалитет во бизнис логистиката. Токму 

од истата причина, во овој труд како предмет на анализа ќе го набљудуваме Lean концептот во улога на 

еден современ термин, односно Lean логистика. Во современиот и развиениот свет, оваа практика стана 

неопходен инструмент за управување со квалитетот во бизнис логистиката и потребно е да се направат 

напори Lean логистиката да стане моќна перспектива на домашните компании во надминување на 

вонредните состојби и воопшто глобалните промени во економијата и управувањето, односно 

менаџментот и организацијата.  

 

Клучни зборови: Организација, отпад, трошоци, одржливост, реинженеринг, логистички процеси. 

 

PERSPECTIVES OF QUALITY MANAGEMENT IN BUSINESS LOGISTICS 
 

Mario Chobanov, MSc1 

1Institute of Economics - Skopje, University of „Ss. Cyril and Methodius“ – Skopje 

mariochobanov@gmail.com 

 

Abstract 

 The economic crisis, as well as the global changes that have occurred as a result of the pandemic 

caused by covid-19, and on the other hand the inefficiency of most of the domestic companies to deal with 

current problems are sufficient and certainly the strongest arguments in favor of the need from finding new 

perspectives in quality management in business logistics. For the same reason, in this paper as a subject of 

analysis we will observe the lean concept in the role of a modern term, ie lean logistics. In the modern and 

developed world, this practice has become an indispensable tool for quality management in business logistics 

and efforts need to be made to make lean logistics a powerful perspective for domestic companies in 

overcoming emergencies and global changes in the economy and management, i.e. management and 

organization. 
 

Keywords: Organization, waste, costs, sustainability, reengineering, logistics processes. 

 

 1. Вовед 

 Квалитетот во бизнис логистиката се воведува со примена на две стратегии, и тоа: континуирана 

стратегија која уште се нарекува основна или традиционална, и радикална стратегија која уште се 

нарекува и реинженеринг на логистичките процеси. Кога една компанија ќе се одлучи квалитетот да го 

воведе применувајќи ја континуираната стратегија, тогаш таа се одлучува и за континуирано 

подобрување. Во овој случај, Lean логистиката може да биде главна перспектива при управување со  

квалитет во бизнис логистиката. Кога една компанија ќе го воведе квалитетот применувајќи ја втората, 

радикална стратегија или реинженеринг на логистичките процеси, тогаш Lean логистиката како систем  

не смее да се применува, од причина што концептот е заснован на континуирано, а не на радикално 

подобрување.  

 Lean логистиката вообичаено се применува во многу различни индустрии од економската 

реалност. Тие се засноваат на оригиналниот концепт Lean производство кој го доби својот почеток во 

јапонската преработувачка индустрија. Во 1988 година, Џон Крафцик го измисли терминот Lean како  

дел  од неговиот магистерски труд на MIT, а дефиниран во 1996 година од Џејмс Вомак и Даниел Џонс. 

 Lean логистиката како перспектива при управување со квалитет во бизнис логистиката се 

заснова врз два основни столба, односно „Just in time логистика“ и „Jidoka“ интралогистика. Првиот 

столб на Lean логистиката (Just in time логистика) го имплементира Toyota, односно познат како 

„Систем на производство на Toyota“. Токму поради најдобрите практики од горенаведените примери, 

менаџерите по бизнис логистика, но и научниците наоѓаат инспирација оваа перспектива да ја именуваат 

како Lean логистика. 

 

 2. Научно поимање на Lean логистиката и анализа на Lean куќата на квалитет 

 Целта на бизнис логистиката и синџирите на снабдување е да се поедностави синџирот на 

снабдување, од причина што комплексниот синџир на снабдување не е ефикасен, односно создава 

трошоци.   

 Поедноставувањето на логистиката и синџирите на снабдување не е едноставно, особено кај 

глобалните синџири на снабдување, чија мрежа се карактеризира со многу тешкотии, како на пример 

тампон резерви/тампон залихи, зголемување на трошоците за циркулација на производите и времињата 

на чекање т.н. Lead time. Поедноставувањето бара пред сѐ, познавање на „тајните“ на логистиката и 

синџирите на снабдување и примена на ефикасен тренд кој ќе се воведе системски во компанијата.  

 Во секторот на Логистиката да се биде „виток“ е едноставен начин да се препознаат и отстранат 

расипничките активности од синџирите на снабдување. Целта е да се зголеми протокот и брзината на 

активностите, материјалните производи и услугите. За почеток, ќе направиме компаративна анализа на 

научните термини Lean логистика и Lean синџир на снабдување. Lean логистиката претставува 

севкупно подобрување на операциите на сите нивоа и оптимизирање на синџирот на снабдување преку 

намалување на отпадот. Додека, Lean синџир на снабдување претставува синџир на снабдување што 

функционира најдобро, односно тој ги доставува производите, услугите и информациите до крајниот 

потрошувач/купвач на најефикасен можен начин, со минимален отпад, минимална загуба и т.н. брз 

одговор. 

 Значи, Lean логистиката65 е систем за континуирано подобрување на активноста на сите нивоа 

на менаџментот и оптимизирање на синџирот на снабдување преку отфрлање на непотребното.   

 Преку Lean логистиката се доаѓа до поефикасно управување со резервите и материјалите и  

елиминирање на непотребните чекори при испораката, но и многу повеќе од тоа.  

 Да се исфрли непотребното (отпадот)66, вишокот за резерви, да се намали времето на чекање и 

трошоците, како и варијабилностите во логистичките процеси, а притоа да не се намали квалитетот е 

сосема возможно со примена на т.н. Леан тренд во бизнис логистиката. 

 Исто така, Lean се „оперативни системи кои ја максимизираат вредноста додадена од страна на 

некоја од активностите на една компанија преку спречување на непотребни ресурси или застои заради 

нив“67.   

 Lean може да се именува како тренд, филозофија, концепт, пристап или систем. Ниту во еден од 

овие обиди нема да погрешиме при терминологијата, зависно од кој аспект ќе го набљудуваме овој 

феномен. 

 Во оваа прилика, за почеток  сосема е во ред да го разбереме како тренд кој треба да се 

одомаќини во компаниите, да се воведе системски, и перспектива која теоретски, но и практично ќе 

служи како „совршена“ активност на логистичките процеси и воопшто квалитетот во бизнис 

логистиката. 

 Lean може да се примени врз сите видови деловни ентитети (производствени, трговски и 

услужни) и од таа причина нема потреба да ја бараме неговата примена во бизнис логистиката, туку 

сосема е коректно да зборуваме за Lean логистика како систем. Имено, доколку ги анализираме 

истражувањата на Котлер и Келер 68  и одлуките за логистиката на пазарот: обработка на порачки,  

складирање, резерви и превоз, но и целите на логистиката на пазарот ќе разбереме дека принципите на 

Lean и одлуките на логистиката на пазарот се однесуваат на исти или сродни насоки: брзо време на  

обработка на порачки, складирање и чување на резерви по потреба, како и ефикасен транспорт (превоз). 

 Lean логистиката се потпира на следниве пет принципи:69 

1) Дефинирање на вредноста. Потребно е да се утврди вредноста која ја очекува и побарува 

потрошувачот/корисникот. Со елиминирање на отпадот, вредноста се покачува; 

 
65 Радикалните методи Lean логистиката ги избегнува. Се поаѓа од убедувањето дека оптимизацијата е возможна 
без радикални промени, односно реинженеринг на логистичките процеси.  
66  Во Lean логистиката многу често го сретнуваме терминот отпад. Отпад (англ. waste) во Lean  логистиката  
подразбира: прекумерно производство, непотребен транспорт, непотребен зстој (чекање), прекумерна обработка, 
залихи, непотребна активност, дефекти и доработување. Во литературата најчесто се среќаваат како седумте 
(големи) губитоци.  
67 Крајевски, Ј. Ли, Рицман, Лери П, Малхотра, Маној К. (2012): Менаџмент на операции: процеси и синџири на 
вредности (превод од Влада на РСМ), стр. 384. 
68 Котлер, Келер (2009): Маркетинг менаџмент (превод од Влада на РСМ), 2009, стр. 510 – 513.  
69 Macuzic, I, Djapan, M. (2016): Lean concept u upravljanju proizvodnjom , Fakultet inzenjerskih nauka, Kragujevac, 
стр. 15 – 21.  

2) Идентификување на текот на вредноста. Да се формира тек на вредноста за секоја логистичка 

услуга, како би се идентификувале активностите кои не додаваат вредност. 

3) Обезбедување на непрекинат тек на производот или услугата како би се избегнал застојот; 

4) Воведување на систем на влечење (Pull System). Да се изврши логистичката услуга единствено 

тогаш коа тоа го бараат потрошувачите/корисниците;  

5) Потрага по совршенството. Елиминирање на активностите кои не додаваат вредност (принцип 

број два) и намалување на времето на испорака. Тежнеењето кон совршенството е доживотно и 

секогаш може подобро. 

 Од овие принципи не смее да се отстапува. Имено, следејќи ги истите може да се реализираат и 

повеќе перспективи поради кои се воведува Lean логистиката во реалната активност на компаниите, и 

тоа: 

▪ Постигнување максимален ефект со минимално вложени логистички ресурси; 

▪ Идентификација и елиминирање на сите грешки, напор кон нулта грешки; 

▪ Иако во почетокот Леан беше наменет само за производството, денес претставува и филозофија; 

▪ Сигурност во успешна примена на останати алатки; 

▪ Фокус кон потрошувачите/корисниците на логистичката услуга; 

▪ Мотивираност на вработените; 

▪ Доживотно учење (организации кои учат); 

▪ Профит и финансиска ефикасност. 

 Доколку се донесе одлука за воведување на Lean во компанијата, важно е да се наспомене дека  

таа методологија мора да стане дел од стратегијата на работењето, Всушност, Lean не претставува една 

фаза или една алатка (види: Слика 1), туку мора да стане интегриран дел на работата на компанијата.  

 Во продолжение графички ќе биде претставена Lean куќата на квалитет, со што лесно може да 

се констатира дека Lean не претставува само една фаза, а хиерархијата мора да се почитува. 

 
Слика 1:  Lean куќа на квалитет 

Figure 1: Lean quality house 
Извор: Wilson, L. (2010): LEAN manufacturing: How to implement?, United States, p. 300. 

 

 Како што можеме да констатираме од графичкиот приказ на Леан куќата на квалитет дека таа се 

држи на два столба (токму-на-време и jidoka) на кои ќе се задржиме во теза два и три од ова 

истражување, а во продолжение ќе бидат претставени опционите методи и техники на Lean кои во 

изминатата деценија дадоа одлични резултати во практиката. На тој начин ќе биде заокружено  

елаборирањето и анализата на Lean куќата на квалитет.  

 Во срцето на куќата се наоѓаат од 25 до 35 методи и техники кои се неопходни за работата на 

овој логистички систем. Во изминатиот период следниве методи и техники дадоа ефикасни резултати 

при апликација: 5S, Andon, Bottleneck анализа, Континуиран проток, Gemba, Heijunka, Hashin Kanri, 

Jidoka, Just in time, Kaizen, Kanban/Pull system, KPIs, Muda, Mura, Muri, Општа ефикасност на времето 

(OEE), PDCA, Poka - Yoke, RCA Root Couse анализа, SMED/OTED, Six big looses, SMART цели, 

Стандардизирање на работата, Takt time, TPM (Секкупно превентивно одржување), Мапирање на текот 

на вредноста и Визуелна фабрика70. 

 Изминатата деценија сведочи дека компаниите можат Lean логистиката да ја комбинираат со 

останатите методи и тоа со Шест сигма методологија. 

 „Lean Six Sigma“ има повеќе предности од другите методи на подобрување. Традиционалните 

методи како „Six Sigma“ се повеќе фокусирани на квалитетот, отколку на брзината. Методите познати 

како „Lean“ се подобри за подобрување на процесот и брзината, но и на квалитетот. Со комбинирање на 

овие два методи се добива методи, „Lean Six Sigma“, која носи најдобри резултати во подобрување на 

бизнис организацијата. 

 Поинаку кажано, „Lean Six Sigma“ е комбинација од двете најважни трендови за да се развијат и 

да се подобрат оперативните резултати, поефикасно работење (со помош на Шест сигма) и забрзување 

на процесот (преку Lean принципи). 

 

 3. Just in time логистиката во време на глобални промени 

 Точно на време (англ. Just-in-time / JIT) системот71, освен што е столб на Lean куќата на квалитет 

и го покренува управувањето со квалитет на Lean логистиката, тој може да се применува и самостојно, 

без примена на останатите алатки на Lean.    

 JIT е прв столб на Lean куќата на квалитет. Основната филозофија на оваа алатка е да се 

произведува онолку колку е потребно за да се задоволат потребите на клиентот, во време, количество, 

место и форма која потрошувачите ја сакаат. 

 JIT логистиката може да се набљудува како „Систем на производство точно на време“  во 

производствените ентитети72и73, како Систем на продажба точно на време, во трговските ентитети и 

Систем на услуги точно на време, во услужните дејности.  

 Логистиката токму на време, најдобро би ја разбрале преку дефиницијата и хипотезата на 

Крајевски, Рицман и Малхотра која ја опишува широката примена на овој систем: „Убедување дека 

шкартот може да биде елиминиран преку намалување на непотребен капацитет или залихи и 

отстранување на активностите кои не додаваат вредност на операциите“74. 

 JIT системот и логистиката потребно е да ги запази трите општи побарувања:  

1) Квалитетно производство кое во континуитет ги задоволува барањата на купувачот; 

2) Блиски врски помеѓу добавувачите, производителите и потрошувачите и 

3) Минимизирање на нивото на залиха75. 

 Ова излагање на цитираните автори во познатиот ракопис целосно ги опфаќа основните 

современи побарувања на JIT логистиката без да ги дискриминира трговските деловни ентитети. 

Побарувањата освен производствените и трговските деловни ентитети ги опфаќаат и добавувачите како 

блиски членови на синџирите на снабдување. 

 Според Ангелова76, овој систем има многу бенефити, но и повеќе негативни страни за што 

сведочат и настаните од 2000 година, па така менаџментот треба да ги разгледа и придобивките и 

загубите од овој систем. 

 Како позитивни страни или перспективи се издвојуваат: намалување на трошоци за 

изнајмување и трошоци за осигурување, помалку врзување на обртните средства, помала веројатност 

дека залихите ќе пропаднат или застарат и помала веројатност да се произведе производ кој подоцна 

нема да може да се продаде. 

 Како негативни страни или загуби од JIT системот, се издвојуваат: производството е зависно од 

добавувачите, и ако суровините т.е. залихите не се достават на време целиот процес се запира. Како 

негативна страна се смета и немањето на резерви, со што не постои можност да се одговори на 

неочекуваните побарувања. 

 
70  За повеќе: Чобанов, М. (2020): Современи трендови на процесиот пристап на управување со квалитет во 
бизнис логистиката, Економски институт-Скопје, стр. 59-64. 
71 Во понатамошниот текст, термините: логистика точно на време, навремен систем и JIT логистика ќе имаат исто 
значење. 
72Ангелова, Б. (2001): BUDGETING: Систем на сметководствено планирање на трошоците и финансискиот 
резултат на петпријатијата, Економски Институт – Скопје, стр. 5. 
73 JIT системот, првенствено беше наменет за производствените ентитети.  
74 Крајевски, Ј. Ли, Рицман, Лери П, Малхотра, Маној К. (2012): Менаџмент на операции: процеси и синџири на 
вресности, превод од Влада на РСМ, стр. 384. 
75 Стенли Б., Блок, Џефри А., Харт. (2005). Основи на финансиски менаџмент, превод од Влада на РСМ, стр. 212. 
76 Ангелова, Б. (2020). Синџири на снабдување и продажба: управување со залихи во системот на снабдување, 
Економски институт – Скопје, слајд. 28. 

 Според повеќе автори77, JIT, Lean, Lean Six Sigma и TQM претставуваат основни концепти кои 

во последните децении придонесоа за зголемување на квалитетот во бизнис логистиката и логистичката 

ефикасност, намалувањето на залихи и дефекти во бизнис логистиката. 

 Omark Industries во првата година од примена на  JIT логистиката, го намалил инвентарот за     

25 %, продуктивноста е зголемена за 30 %, намалено е времето на чекање т.н. Lead time, а квалитетот е 

зголемен. Подоцна, со самото воведување на логистиката точно на време, сировините се намалени за 95 

%, а WIP (Work In Progress) за 96 % (од 100 000 делови на под во кое било време, до 4 000 делови со цел 

да бидат само 1 000). 

 Изминатите две години беа сведок на недостатоците од навремениот логистички систем Но, 

постојат и бројни истражувања кои научно го имаат согледано тој феномен 78 . Имено, глобалните 

синџири се соочија со недостатоците од овој систем. Некои малопродажни компании во прво време не 

можеа да се справат со неочекуваните побарувања поради блокирањата за кои сведочевме на почетокот 

од пандемијата. Токму затоа може да се каже дека концептот на оптималните залихи сè уште е актуелна 

тема во структурата на економијата и на бизнисот, особено сега во ерата на глобалните промени кога 

настапија сценаријата за флексибилноста на малите системи наспроти големите системи, односно 

трендот на фокусираните фабрики и централизираната дистрибуција.  

 Постојат трендови и практики кои не реагираа како што беше предвидено во време на 

глобалните промени и неизвесност, иако до пред неколку години беа водечки на глобалните пазари. 

Таков пример е трендот на централизираната дистрибуција и фокусираните фабрики, односно 

постигнување на економии од обем и непречен проток низ синџирите на снабдување или т.н. трендот на 

единствениот пазар. Малите системи, односно децентрализираната дистрибуција и покрај 

флуктуацијата, односно дефицитот од работна сила, сепак се покажа како многу пофлексибилна од 

големите системи кои се базираат врз економии од обем. Причината за непречениот проток на малите, 

но глобални и регионални синџири на снабдување е капиталната дистрибуција. Сепак, факт е дека 

големите системи имаат поголема можност за автоматизација и роботизација на логистичките подрачја и 

немаат аверзија од ризиците во ова поле. Тие, наспроти малите системи, можат да се насочат кон 

одржливата стратегија и новите бизнис-модели без да размислуваат дали инвестицијата ќе се врати или 

нема да се врати.   

 

Табела. 1 - Десетте гуру компании на JIT логистиката 

Table. 1 - The ten guru companies of JIT logistics 
ИМЕ НА КОМПАНИЈАТА 

1. Toyota; 

2. Pirelli; 

3. Jaguar; 

4. Johnson Controls; 

5. BMW & Johnson Controls; 

6. Apple; 

7. Dell; 

8. Omarк Industries; 

9. Harley Davidson; 

10. Motorola. 

Извор: Чобанов, М. (2020): Современи трендови на процесиот пристап на управување со квалитет во 

бизнис логистиката, Економски институт - Скопје, стр. 67. 

 

 4. Местото на Jidoka во интралогистиката 

 „Jidoka претставува хумана автоматизација“79. Идејата е машините да работат нормално, сѐ 

додека нормално функционираат. Кога ќе дојде до дефект тие автоматски запираат со работа и процесот 

се прекинува. 

 Jidoka претставува втор столб кој го покренува квалитетот на Lean логистиката. Нејзините 

основни принципи се: 

1) Откриј ги варијабилностите; 

2) Запри; 

 
77  Башеска, Ѓорѓиеска, М., Ристеска,  Јанкулоска, А. (2019). Бизнис логистика и Менаџмент на снабдувачки 
синџири, Економски факултет – Прилеп, , стр. 121 – 126.  
78 Чобанов, М. (11.2021). Дигитализација на синџирите на снабдување во време на глобални промени , Економија и 
бизнис, стр. 64 – 67. 
79  Regodic, D., Cvetkovic, D. (2015). Automatizacija, proizvodsni sistemi i racunarski integrisana proizvodnja, 
Univerzitet  Singidunum – Beograd, str. 324. 

Just in case Just in time 

3) Реши го проблемот; 

4) Истражи го коренот на проблемот. 

 Jidoka се однесува и на интралогистиката80, но на поинаков начин. На пример, во складишното 

работење на еден деловен ентитет многу важно е да се избегнува непотребното (отпадот).  

 Отпад во складиштата може да биде: непотребен транспорт поради оддалеченост, тампон 

залихи во интернационалните синџири на снабдување, непотребни залихи поради непотребно 

одложување, преработки поради грешки (дефекти) и време на чекање поради недостапни податоци, 

вработени, материјали или делови. 

 Во контекст на Леан логистиката Jidoka претставува столб кој го покренува управувањето со 

квалитет, го намалува зголемувањето на трошоци за логистика и притисоците за ефикасност. Jidoka ги 

подржува логистичките услуги со додадена вредност и ја проширува употребата на автоматизирани 

интралогистички машини. На пример, процеси на автоматизација во однос на прием, преземање и 

поврат на инвентарот. Понатаму, во склоп на управувањето со складиштата, поединечни работни чекори 

се автоматизирани и потпомогнати со компјутерска поддршка. На пример, при прием на стоката, 

контролата на стоката започнува со известување, односно т.н. совет за стоката. На темел на 

информациите од советот, чекорите на постапката при прием на стока автоматски се дефинираат пред 

стварната испорака.  

 Приемот на стоката во логистичкиот или дистрибутивниот центар не го опишува само патот, 

туку и останатите податоци кои се важни за натамошните трговски активности и документација 

(фактура, ЕЦД итн.), како на пример: артикл, тежина, количина, број на производи итн. Преку соодветни 

системи и софтверски решенија може да се види што е забележано и дали стоката и податоците се 

совпаѓаат, односно податоците од фактурата со податоците на извесувањето. Системи кои ја 

поддржуваат ваквата ективност се најчесто ERP системите81 или WMS софтверските решенија82. Но, ова 

не претставува крај на приемо на стоката. Имено, како би се финализирал процесот на прием на стока 

податоците, задолжително мора да се потврдат и дури тогаш стоката може да се прими во целост. По 

правило, тие контролни механизми стапуваат на сила на т.н. идентификациона точка и автоматизирано 

ја следат дадената активност. 

 Во фокус на т.н. пикување постојат неколку варијанти како стоката која се става на залиха или 

тргнува од залиха, автоматски се проверува во тек на пикувањето. Од една страна, методата Pick-by-

Vision, на пример овозможува усмерување на вработениот  со нулта грешки преку помош на детални 

информации (графика, фотографии, текст итн.). Од друга страна процесите на пикување како што се 

Pick-by-Scan, Pick-by-Light и Pick-by-Robot дизајнирани се на таков начин што системот за управување 

со складиште сам му покажува на вработениот точно кој производ треба да се „допре“. Проверување на 

количината автоматски се спроведува во тек на постапката на пикување. 

 

 5. Заклучок 

 Во времето на глобалните промени на економијата и менаџментот, потребна е методологија која 

ќе биде фокусирана кон целосна оптимизација и разумно располагање, односно менаџмент со ресурсите 

во бизнис логистиката. Така,  Lean логистиката е перспективна методологија за подобрување и 

оптимизација на логистичките процеси, инспирирана од најдобрите производствени практики на Toyota. 

Перспективата се состои од трансформирање на деловниот тек на логистичките процеси, 

стандардизирање и трајно оптимизирање на сите логистички процеси со цел да се минимизира 

варијабилноста, интегрирано и континуирано како еден систем на управување. Заклучно со 

горенаведеното, може да се каже и зголемување на севкупниот квалитет на една деловна организација. 

Но, првенствено хиарархијата на Lean логистиката која се состои од два столба мора да биде строго 

почитувана од страна на управувачките органи и тела на компанијата.   

 Перспективите од првиот столб на Lean логистиката (Just in time логистика), најчесто  се 

однесуваат на високоефикасен систем во намалувањето на нивото на залихите. Овој столб го подобрува 

протокот на готовина и ги намалува барањата за простор, трошоците за магацин и осигурување, како и ја 

намалува можноста да се произведе производ кој нема да може да се продаде или проследи понатаму. 

 
80 Интралогистиката се заснова на развивање на логистички процеси и логистички феномени кои  се важни за 
ефикасно и ефективно извршување на интер и интра задачите на деловните функции. 
81 Систем на планирање на ресурсите во претпријатието (ERP) е систем кој ги интегрира сите податоци на една 
компанија во унифицаран систем. Обезбедуваат основно ниво на следивост: колку залиха од даден производ се 
наоѓа во магацин и немаат детална следивост на залихите до ниво на микролокација: кој е квалитетот и рокот на 
на производот во секоја локација. 
82Систем за управување со магацин (WMS) е софтверско решение кое управува со залихите и операциите во 
магацните и дистрибутивните центри. Следивоста на ниво на микролокации е задолжителна за сите WMS 
софтверски решенија. 



 

 

105 
 

 Перспективите од вториот столб на Lean логистиката (Jidoka), најчесто  се однесуваат на  

намалување на трошоци за работна сила. Многу проблеми од поле на квалитетот можат да бидат 

откриени веднаш, со што континуирано го подобрува квалитетот. Автоматско прекинување кога нешто 

ќе појде  „наопаку“, спречување на грешки и вкупно продуктивно одржување. 

